
	Жолауды жүзеге асыру үшін ата-аналардың көзқарастары мен болашаққа деген сенімдерін оятып қана қоймай, олармен жұмыс жасау міндеті тұр.  "Мәңгілік Ел болу біздің өз қолымызда. Бұл үшін өзімізді үнемі қамшылап, ұдайы алға ұмтылуымыз керек",-деген Елбасымыздың сөзі бізді алдыға жетелейді және де осы сөзді  ұранымыздай естен шығармауымыз керек. Жоспарымыз айқын, болашағымыз жарқын, атқарылатын ауқымды жұмыстар жеткілікті. Бір мақсат, бір мүдделі болашақ үшін бар күш-жігерімді салып, білімімен  біліктілігімді көрсетіп, өз үлесімізді қосуға дайынмын. Сіздерге 2-сынып ата-аналарына әзірлеп өткізген ата-аналар жиналысының жоспары мен көрсетілген презентацияны ұсынып отырмын.	Биылғы Жолдау-"Қазақстан жолы-2050" стратегиясын орындалуға бағытталған ұзақмерзімді нақты бағдарлама. Жолдауда білім беру оның саласын әлемдік деңгейге көтеру үшін білім қызметкерлеріне жағдай жасап, мұғалімдерге үлкен міндеттер жүктеп отыр. Білім беру саласында оқыту бағдарламасын жетілдіру туралы нақты айтылды. 30 елдің қатарына ену үшін жұмылып жұмыс жасауымыз керек. Жолдауда "...сондықтан оларға заманауи бағдарламалар мен оқыту әдістемелерін, білікті мамандар ұсыну маңызды. Орта білім жүйесінде жалпы білім беретін мектептерді Назарбаев зияткерлік мектептеріндегі оқыту деңгейіне жеткізу керек. Мектеп түлектері қазақ, орыс және ағылшын тілдерін білуге тиіс. Оларды оқыту нәтижесі оқушылардың сындарлы ойлау, өзіндік ізденіс пен ақпаратты терең талдау машығын игеру болуға тиіс",-деп көрсеткен. 	Қазіргі таңда бұл жұмыстар атқарылып та жатыр. Атап айтқанда, Кембриждік бағдарлама бойынша мұғалімдер біліктіліктерін арттыруда. Соның бірі-менмін. І деңгейлі курсы оқып бітірдім. Енді алған білімді ұжымда, өз сабақтарымда пайдаланып, әріптестеріммен бөлісудемін. 	

